NAFARROAKO PARLAMENTUKO

ALDIZKARI OFIZIALA

IX. legegintzaldia Irufia, 2019ko apirilaren 17a 53. ZK.

AURKIBIDEA

F SAILA:

Galderak:

—~Galdera, Ribaforadako lurzati-berrantolamenduari buruzkoa. Foru Diputazioaren erantzuna (2. or.).

—~Galdera, Hezkuntza Departamentuak Alesbesko ikastetxerako darabiltzan asmoei buruzkoa. Foru Diputa-
zioaren erantzuna (5. or.).

—Galdera, Trantsizio Ekologikorako Ministerioak Muga meategiaren proiektuaren sustatzaileari —Geoalcali—
exigitutako informazioari buruzko txostena ministerio horri igortzeari buruzkoa. Foru Diputazioaren eran-
tzuna (6. or.).

—Galdera, jakiteko ea Hezkuntza Departamentuko Giza Baliabideen Zerbitzuko zuzendariak zergatik egiten
dion uko ordezkari sindikalekin biltzeari, ikastetxeetako irakasle ez diren langileekin lotutako gaiak jorra-
tzeko. Foru Diputazioaren erantzuna (7. or.).

—~Galdera, Nafarroako iparraldea Euskal Sagardoa jatorri deituran sartzeari buruzkoa. Foru Diputazioaren
erantzuna (8. or.).

—Galdera, bitarteko langileei gradua eta antzinatasuna onartzeko irizpideari buruzkoa. Foru Diputazioaren
erantzuna (9. or.).

—~Galdera, Ribaforadako Derrigorrezko Bigarren Hezkuntzako institutu berria eraikitzeko obrei buruzkoa.
Foru Diputazioaren erantzuna (10. or.).

—~Galdera, Eguesibarko Joaquin Lizarraga Ikastetxe Publikoko errotulazioari buruzkoa. Foru Diputazioaren
erantzuna (10. or.).

—~Galdera, familia gurasobakarrei buruzkoa. Foru Diputazioaren erantzuna (11. or.).

G SAILA:

Txostenak, deialdiak eta Parlamentuko informazioa:

—Emakumeen kalitatezko enplegua bultzatzeko eta desparekotasunaren arrakala murrizteko eratutako
ponentzia. Herritarrekiko eta Erakundeekiko Harremanetako Batzordeak onetsitako txostena (13. or.).

F saila:

GALDERAK

Galdera, Ribaforadako lurzati-berrantolamenduari buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Teresa Saez Barrao andreak egindako galderaren
erantzuna, Foru Diputazioak emana, Ribaforada-
ko lurzati-berrantolamenduari buruzkoa. Galdera
2018ko abenduaren 21eko 158. Nafarroako Parla-
mentuko Aldizkari Ofizialean argitaratu zen.

Irufean, 2019ko urtarrilaren 18an

Lehendakaria: Ainhoa Aznarez Igarza

ERANTZUNA

“Podemos Ahal Dugu Orain Bai” talde parla-
mentarioari atxikitako foru parlamentari Tere Saez
Barro andreak idatziz erantzuteko galdera egin du
Ribaforadako lurzati-berrantolamenduari buruz (9-
18-/PES-000267). Honako hau da Landa Garape-
neko, Ingurumeneko eta Toki Administrazioko
kontseilariaren erantzuna:

Galderan baieztatzen da “eskualdeko lur-jabe
asko ez daudela ados beren lurretan ureztatzea
modernizatzeko proposamenarekin”.

Zehaztu beharra dago lur-jabeen adostasuna
egon badagoela ureztatzea modernizatzeari
dagokionez, baina lur-jabeek baldintza batzuk
planteatzen dituztela, ikuspuntu teknikotik eta
ingurumenekotik onartezinak direnak.

Halaber, galdegileak baieztatzen du 2018ko
urriaren 2an egindako bilkuran, “Departamentuak
planteatu zuela lurzati-berrantolamenduko lurreta-
tik % 15/20 ataka bidezko ureztaketarako uztea,
baina ez zela onartu. APROPAR elkarteak 14.000
erreguetatik 4.500 eskatzen ditu, ureztaketa
modernizatzearen alde ez daudenei erantzuna
emateko.”

Departamentuak egin zuen planteamendua
idatzizko galderan aipatutakotik desberdina da,
zeren eta proposatu zuena baita ureztatze-
azaleraren % 10 uztea ataka bidezko urezta-

tzerako, eta proposamen hori ez baitzen baztertu.
Ez dago, jasota, ezta ere, APROPAR elkarteak
4.500 erregu eskatu dituenik.

Ondoren erantzuten diegu egindako galderei:

Zein dira departamentuaren jarduketa ildoak
Ribaforadako lurzati-berrantolamendurako, berta-
ko jendearen jarrera ezberdinak ikusirik?

483/2017 Foru Aginduaren bidez, Ribaforada Il
aldeko nekazaritza-azpiegituretan jarduketak has-
tea onetsi zen; horren barnean sartzen dira “La
Dehesa” Ureztatzaileen Elkartearen lurrak eta
“Aguas Rodadas Canal de Lodosa” ureztatzaileen
elkartearen lurrak.

Jarduketa hori aurrera eramateko baldintza
0s0 garrantzitsua da kontuan izatea Ribaforadako
udal barrutia nekazaritzako nitratoez ura kutsatuta
izan dezaketen eremuen barruan dagoela. Jardu-
ketak hasteari buruzko foru legea onesteko
unean, indarrean zegoen 501/2013 Foru Agindua,
zeinaren bidez berrikusten baitira nekazaritzako
nitratoez ura kutsatua izan dezaketen eremuak,
eta eremu horietan 2014-2017 aldian jarduteko
programa onesten baita. 4.4 puntuak ezartzen
zuen ezen kutsa daitezkeen eremuetako ureztalu-
rretan, Nafarroako Foru Komunitateko Administra-
zioak presio bidezko ureztatze sistemei bakarrik
emanen diela laguntza.

Arrazoi hori dela eta, Ribaforadan beti aipatu
izan da modernizatze-sistema egingarri bakarra
zela presio bidezko ureztatzea, eta eremu horre-
tako oinarrizko proiektuaren erredakzioa baldintza
horri egokitzen zitzaion.

247/2018 Foru Aginduaren bidez, nekazari-
tzako nitratoez ura kutsatua izan dezaketen ere-
muak berrikusi eta 2018-2021 aldirako jarduketa
programa onesten da. Ribaforada oraindik ere ura
kutsatuta izan dezaketen eremuen barruan dago,
baina jarduketa programa berritik kendu da presio
bidezko ureztatze sistemaren araberako jarduke-

tak baino ez babesteko murriztapena; hain zuzen,
aurreko programan ageri zen murriztapena.

Jabeek grabitate bidezko ureztatzea
modernizatzeko erakutsi duten interesa aintzat
hartuta eta arauaren aldaketaren ondorioz, Riba-
foradan bilera bat egin zen, eta grabitate bidezko
ureztatzea 221 ha-tan modernizatzeko aukera
eskaini zen, eta aldagai hori sartu zen egiten ari
zen oinarrizko proiektuaren erredakzioan. Oina-
rrizko proiektuan 221 ha-ko azalera hori hartu da
aintzat grabitate bidezko ureztatzea moderniza-
tzeko. 221 ha horietaz gainera, proiektuan familia-
baratzeak dauden bi barruti utzi dira proiektutik
kanpo: 35 ha dituzte eta grabitate bidezko urezta-
tzearekin jarraituko dute. Ez da ahaztu behar
Ribaforadak ura nitratoz kutsatuta izan dezakeen
eremua izaten jarraitzen duela; hori dela eta,
Administrazioak modernizatzea babesteko murriz-
tapena kendu izanak eta ura nitratoz kutsatuta
izan dezaketen eremuetan grabitate bidezko
ureztatze sistemari eutsi izanak ez du bide ema-
ten azalera handi bat ureztatze-mota hori erabiliz
modernizatzeko.

2018ko azaroan, Ribaforadako Udalari plano
bat eman zitzaion grabitate bidezko ureztatzea
modernizatzeko eremua aldez aurretik zedarritzen
zuena.

Urak nitratoez kutsatuta egotea ahal den guz-
tian gutxitzen duen sistema presio bidezkoa da;
hori dela eta, sistema horrek izan behar du Riba-
foradako azaleraren zatirik handiena moderniza-
tzeko erabili beharrekoa. Lecina et al. (2009)
azterlanak, ureztatzeen modernizatzeak ur-kopu-
ruan eta uren kalitatean duen eraginari buruz ari
dela, honako hau dio: Ebroko arroan, horixe baita
azterlanaren kasua, ondorioztatzen da grabitate
bidezko ureztatzean perkolazioaren bolumena
handiagoa dela eta horrek aplikatutako ongarria-
ren % 39ko galerak dakartzala; ihinztatze bidezko
ureztatzean, berriz, galerak % 14koak dira. Era
berean, horixe da egindako ingurumen eraginaren
azterlanean gomendatzen den alternatiba, eta iza-
pide hori nahitaezkoa da jarduketa aurrera erama-
teko.

Azaleraren zati handiena presio bidezko
ureztatze-sistemaren bidez ez modernizatzearen
alternatiba da proiektua ezin egitea “Aguas Roda-
das Canal de Lodosa” ureztatzaileen elkartearen
lurretan, horrek udalerri osoari eragiten dion kalte-
arekin.

Zein planteamendu dago ikusirik ureztatzaile
askoren ukoa beren lurretan ihinztatze bidezko
modernizazioa ezartzeari eta APROPAR elkarteak

lurren jabe txikiak kontuan hartzeko egindako
eskaera?

Proiektuak Ribaforadako jabeen zati handi
batean eragin duen eztabaida ikusita, hainbat
neurri hartu dira, halako moduz non jarduketa egin
ahal izanen baita, zeren eta uste baita oso onura-
garria izanen dela Ribaforadako nekazaritzarako
eta ekonomiarako, jabeen sentsibilitate eta kezkak
kontuan hartuta.

Lehenbizi, jarduketa bi eremutan banatuko da.
Alde batetik, “La Dehesa” ureztatzaileen elkartea-
ren lurretan modernizatuko da ureztatzea, eremu
horretan adostasuna bai baitago presio bidezko
ureztatze-sistema erabiltzeari buruz; izan ere,
horrela, beste ureztatzaileen elkartearen lurretan
dagoen eztabaidak ez du hartan ondoriorik iza-
nen.

Bigarrenik, ikusita jabeen zati batek beren fin-
kak grabitate bidezko ureztatzeari eutsiz
modernizatzeko duen interesa, aukera hori eskaini
da “Aguas Rodadas Canal de Lodosa” urezta-
tzaileen elkarteko lurretako 221 ha inguruko ere-
muan, ahaleginak eginez eskaera hori bateragarri
izan dadin nitratoez kutsatutako urak izan di-
tzakeen eremuaren barruan egotetik datozen
ingurumen-murriztapenekin, aurreko puntuan
azaldu den bezala. Aukera hori lehenetsi beharre-
koa da hektarea batekoa baino azalera txikiagoa
duten jabeentzat.

Halaber, neurri batzuk aztertzen ari dira, jabe
txikiei onura ekarri ahal dietenak, halako moduz
non hautemanen baitute proiektua positiboa dela
beren interesetarako.

Beste herri batzuetan, nola baitira Larraga eta
Miranda Arga, Kooperatibak elkarren arteko labo-
reen atal bat badauka, zeinean jabe txikiek beren
finkak jartzen baitituzte eta Kooperatibak haiek
orokorrean kudeatzen baititu; jabeak, horren
ondorioz, Kooperatibaren esku jarritako azalera-
ren araberako errenta lortuko du. Jabeek fun-
tzionamendua ikus zezaten, bisita bat antolatu zen
aipatutako herrietako kooperatibetara, aukera
horren funtzionamendu egokiaren adibideak baiti-
ra. Herri horietan berriki egin diren ureztatzeen
modernizazioetan, lortu da lurzatien berrantola-
menduari esker kooperatibek beren bazkideen
azalerak bateraturik edukitzea, horrek kudeaketari
begira dakarren onurarekin. Gainera, kooperatibak
izan dira lurzatian ureztatzea instalatu dutenak,
hartara diru-laguntza handiagoa lortuz eta, horren
bidez, jabeari lasaitasun ekonomikoa emanez.
Aukera hori interes handikoa izan daiteke Ribafo-
radako kasuan. Izan ere, Ribaforadako Kooperati-
bak elkarren arteko laboreen atal bat sor lezake,

eta jabe interesdunek haren esku utziko lukete
beren lurren ustiaketa. Lurzatien berrantolamen-
duarekin, lortuko litzateke Kooperatibak bateratu-
rik eskuratzea ustiatu beharreko azalera guztia.

1/2002 Foru Legearen Il. tituluak lurzatien
berrantolamendua laguntzeko eta ureztatzeak
modernizatzeko hainbat neurri ezartzen ditu.
Zehazki, IV. kapituluan ezartzen du Nafarroako
Gobernuak nekazaritza sozietateen eraketa susta-
tuko duela, eta sozietate horien helburu nagusia
izanen dela lurrak elkarren artean ustiatzea.
APROPAR elkartea eratu duten lur-jabeek
nekazaritza-sozietate bat edo gehiago osatu ahal-
ko dituzte, eta elkarte horrek, 1/2002 Foru Legean
ezarritako baldintzak betez, etekin handiak atera-
ko lituzke bere finketako lurzatietan instalazioak
egiteko, finkak elkarturik lortzeaz gainera.

Lur-jabeek, halaber aukera dute finken errenta-
ria izan dadin lurzatiko instalazioa egiten duena;
aukera hori ere oso ohikoa da ureztatzearen eral-
daketak eta modernizazioak egin diren beste toki
batzuetan.

Halaber, Valdetellasen (Tutera) proiektu pilotu
bat aztertzen ari da, ponpaketarako behar den
argindarra eguzki-energiaren bidez hornitzeko,
hartara energia-kostua nabarmen gutxitzeko, hori-
xe baita presio bidezko ureztatzearen desabantai-
la nagusia. Azterlan horren ondorioak eta hura
Ribaforadako kasura eramateko bideragarritasuna
aztertuko dira.

Departamentuak gardentasunerako mekanis-
moak jarriko al ditu ukitutako jendeari behar den
informazio guztia emate aldera?

Departamentuak beti ukitutako herritarrei
eskaini izan die eskura duen informazio guztia.
Lurzatien berrantolamenduko prozesua dauden
prozeduretatik parte-hartzaileenetariko eta garde-
netariko bat da, halaxe ezartzen baitu Nekazaritza
Azpiegiturei buruzko 1/2002 Foru Legea, zeinak
lurzatien berrantolamendua eta ureztatzeen
modernizatzea arautzen baititu.

Ribaforadako kasu zehatzean, jarduketaren
hasiera onetsi eta gutxira, jende guztiari irekitako
hitzaldi informatibo bat egin zen, zeinean lurzatien
berrantolamenduko prozesua eta ureztatzearen
modernizatzea azaldu baitziren, eta ondoren egi-
nen ziren urrats guztiei buruz informatu baitzen.

2018ko martxoaren 9an, 1/2002 Foru Legeak
exigitzen duen bezala, lurzatien berrantolamendu-
ko parte-hartzaile guztiei dei egin zitzaien Kon-
tsulta Batzordeko kideak izendatzeko, batzorde
hori arduratuko baita departamentuari hainbat
lanetan laguntza emateaz; esate baterako, lurren

sailkapenean. 2018ko martxoaren 21ean eginda-
ko Batzarrean, erabaki zen jarduketa egitearen
aldekoetatik 6 kide izendatzea, eta beste 6 kide,
berriz, hura jartzeko eragozpen gehiago zituzte-
nen artetik izendatzea.

Halaber, Udalak eskatuta, bilera bat egin zen
Udaleko alderdi politikoekin, prozedurari buruzko
gai batzuk argitzeko.

Aurreko puntuan aipatu den bezala, nitratoz
kutsatuta egon daitezkeen eremuei buruzko arau-
dia aldatu ondoren, beste bilera bat egin zen Riba-
foradako Udalean, zeinean ureztatzaileen elkarte-
ak, Udala eta APROPAR egon baitziren: bilera
horretan 200 ha inguru uholde bidezko sistemare-
kin modernizatzeko aukera planteatu zen. Beste
bilera bat egin beharra dago parte-hartzaile bere-
kin, eta hartan azalduko da uholde bidezko urezta-
tze-eremuaren proposamena, eta ureztatze-
sistema bakoitzak berekin dakartzan kostuei buruz
informatuko da.

Lurzatien berrantolamenduko lanei dagokie-
nez, berriz, hitzordua eman zaie jada jarduketa-
perimetroko lur-jabe guztiei, jabetza dela-eta lege-
ak eskatzen dituen ikerketa-lanak egiteko. Lan
horiek martxoan, apirilean eta maiatzean egin dira
Ribaforadako udaletxean. Halaber, lurrak sailka-
tzeko lanak egin dira, legeak eskatzen duen beza-
la. Lan horiek guztiak amaitzen direnean, erakus-
keta publikoa eginen da, parte-hartzaileek
egokitzat jotzen dituzten alegazioak aurkeztu ahal
ditzaten.

Ingurumen eraginaren azterlana, halaber, jen-
daurrean jarriko da, alegazioak aurkezteko dago-
kion epearekin, ingurumen-ebaluazioari buruzko
araudiak eskatzen duen bezala, aginduzkoa den
ingurumen eraginaren adierazpena egin baino
lehen, azken hori nahitaezkoa baita proiektuarekin
aurrera jarraitzeko.

Halaber, fase horien guztien ondoren, berriz
ere hitzordua emanen zaie jabe guztiei, beren
lehentasunei eta ureztatze-motari buruz kontsulta
egiteko, bai eta lurzatien berrantolamenduari
buruzko beste alderdi batzuei buruz ere; esate
baterako, finkak non egotea nahiago duten, eta
beren eskudantziak zein beste jaberenekin (seni-
deak, errentariak...) batu nahi dituzten.

Lurzatien berrantolamenduko fase guzti-guz-
tiak, legeak ezarri bezala, jendaurrean jarriko dira,
kontsulta egiteko eta alegazioak aurkezteko.

Bai departamentuko langileak, bai INTIAkoa
ere lurzatien berrantolamenduko prozesuko jabe
eta parte-hartzaile guztien eskura dago edozein



Nafarroako Parlamentuko A.O. / IX. legegintzaldia

53. zk. / 2019ko apirilaren 17a

unetan sortzen diren gai eta zalantza guztiak
ebazteko.

Hori guztia jakinarazten dizut, Nafarroako Par-
lamentuko Erregelamenduaren 194. artikulua
betez.

Irufiean, 2019ko urtarrilaren 18an

Landa Garapeneko, Ingurumeneko eta Toki
Administrazioko kontseilaria: Isabel Elizalde Arre-
txea

Galdera, Hezkuntza Departamentuak Alesbesko ikastetxerako darabiltzan

asmoei buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Maria Carmen Segura Moreno andreak egindako
galderaren erantzuna, Foru Diputazioak emana,
Hezkuntza Departamentuak Alesbesko ikaste-
txerako darabiltzan asmoei buruzkoa. Galdera
2018ko abenduaren 21eko 158. Nafarroako Parla-
mentuko Aldizkari Ofizialean argitaratu zen.

Irunean, 2019ko urtarrilaren 18an

Lehendakaria: Ainhoa Aznarez lgarza

ERANTZUNA

Unidén del Pueblo Navarro (UPN) talde parla-
mentarioak 9-18/PES/-00276 idatzizko galdera
egin du. Hona Nafarroako Gobernuko Hezkun-
tzako kontseilariaren informazioa:

Alesbesko “El Castellar” ikastetxea 1967ko
urtarrilaren 29an inauguratu zen. Azken urte
hauetako matrikula-kopurua egonkorra izan da: bi
linea daude, eta horietan 18 talde.

2018ko otsailaren 9an, Alesbesko alkateak,
ikastetxe publikoa kokatuta dagoen eraikinaren
titularra Alesbesko Udala baita, gutun bat bidali
zion Hezkuntza Departamentuari. Hartan adieraz-
ten zion gutxieneko espazioak direla-eta El Caste-
llar ikastetxe publikoak ez dituela betetzen otsaila-
ren 12ko 132/2010 Errege Dekretuan ezarritako
gutxienekoak —errege dekretu horrek Lehen

Hezkuntzako eta Bigarren Hezkuntzako
irakaskuntzak ematen dituzten ikastetxeen gu-
txieneko baldintzak ezartzen ditu—, eta Hezkun-
tzako Azpiegituren Zerbitzua premiatzen zuen iza-
pideak has zitzan ikastetxe publikoari arau hori
betetzeko behar diren zuzkidurak emateko.

2018ko otsailaren 27an, Hezkuntzako Azpiegi-
turen Zerbitzuak txosten bat egin zuen, zeinean
aipatzen baitzuen ikastetxe horrek “ez duela
espazio-arazorik haur eta lehen hezkuntzako 18
unitate egoki eskolatzeko, aplikatzekoa den arau-
di indardunari jarraituz”.

Geroztik, Hezkuntza Departamentuak hainbat
bilera izan ditu Alesbesko Udalarekin eta Alesbes-
ko EI Castellar ikastetxe publikoko zuzendari-
tzarekin zein gurasoen elkartearekin, ikastetxeko
espazioak hobeki aprobetxatzeko aukerak zehaz-
te aldera, zeren eta ikastetxeko ikasle-talde ba-
tzuek gorputz hezkuntzako eskolak ikastetxe
publikoari atxikita dagoen udal kiroldegian hartzen
baitituzte.

Bai Alesbesko Udalak, bai Alesbesko El Cas-
tellar ikastetxeak proposatutako aukera guztiak
aztertzen ari da Hezkuntza Departamentua, aurre-
kontuan dirua dagoenean haiek aurrera eramate-
ari begira.

Irufean, 2019ko urtarrilaren 18an

Hezkuntza Departamentuko kontseilaria eta
Gobernuko eleduna: Maria Solana Arana

Galdera, Trantsizio Ekologikorako Ministerioak Muga meategiaren
proiektuaren sustatzaileari —Geoalcali— exigitutako informazioari
buruzko txostena ministerio horri igortzeari buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Rubén Velasco Fraile jaunak egindako galderaren
erantzuna, Foru Diputazioak emana, Trantsizio
Ekologikorako Ministerioak Muga meategiaren
proiektuaren sustatzaileari —Geoalcali— exigitutako
informazioari buruzko txostena ministerio horri
igortzeari buruzkoa. Galdera 2018ko abenduaren
21eko 158. Nafarroako Parlamentuko Aldizkari
Ofizialean argitaratu zen.

Irufean, 2019ko urtarrilaren 18an

Lehendakaria: Ainhoa Aznarez Igarza

ERANTZUNA

Podemos-Ahal Dugu-Orain Bai talde parla-
mentarioari atxikitako foru parlamentari Rubén
Velasco Frailek idatziz erantzuteko galdera batzuk
egin ditu, eta ondoren dator Landa Garapeneko,
Ingurumeneko eta Toki Administrazioko kon-
tseilariaren erantzuna.

“2018ko abenduaren 5ean, Espainiako Gober-
nuak idatziz erantzun zion Carles Mulet Garcia
senatariak egindako galderari (684/48884).

Erantzunean, Estatuaren ingurumen-organoak
Muga meategiaren proiektuaren sustatzaileari —
Geoalcali— hondakinen kudeaketa eta ingurumen-
arriskuak direla-eta eskatutako informazioa aipa-
tzen da. Informazio osagarri hori 2018ko
uztailaren 16an sartu zen Ministerioan. Hauxe dio,
hitzez hitz:

“Informazio hau autonomia erkidegoetako
ingurumen-organoei, ukitutako udalei eta meate-
giaren aurkako plataformari helarazi zitzaien bes-
teak beste, kasuko txostenak egin ahal izan di-
tzaten. Une honetan, erakunde eta entitate
horietako batzuen erantzunaren zain gaude.”

“Bitartean, Trantsizio Ekologikorako Ministe-
rioa informazio berriaren analisi teknikoa egiten
ari da, baina ezin da datarik ezarri ingurumen-
ebaluazioaren prozedura ebazteko, hain dira
muntakoak planteatutako arazoak”.

Erantzun hori ikusita, honako hau jakin nahi
dugu:

Ministerioak aipatzen duen txosten hori egin al
du Landa Garapeneko, Ingurumeneko eta Toki
Administrazioko Departamentuak? Trantsizio Eko-
logikorako Ministerioari bidali al zaio aintzat har
dezan? (9-18-/PES-00277).

Hauxe da Landa Garapeneko, Ingurumeneko
eta Toki Administrazioko kontseilariaren eran-
tzuna:

GALDERA:

.- Ministerioak aipatzen duen txosten hori egin
al du Landa Garapeneko, Ingurumeneko eta Toki
Administrazioko Departamentuak?

ERANTZUNA:

Trantsizio Ekologikorako Ministerioak (Inguru-
men-ebaluazioaren Zuzendariordetza Nagusia)
kontsulta bat egin du, ministerio horrek berak
“Proiektu Mina Muga (Navarra y Aragon)” delako-
aren ingurumen-eraginaren ebaluazioko espe-
dientea izapidetzearen barruan eskatuta, Geoal-
cali enpresak aurkeztutako dokumentazio
gehigarriari buruz.

Aurkeztutako dokumentazioan honako alderdi
hauek aipatzen dira:

* Arrisku geologikoen (subsidentzia eta sismi-
kotasuna) analisia.

* Meatzaritza-hondakinak kudeatzeko plana.

Subsidentzia eta sismikotasuna direla-eta dau-
den arrisku geologikoei buruz aurkeztutako doku-
mentazioari dagokionez, Landa Garapeneko,
Ingurumeneko eta Toki Administrazioko Departa-
mentuari atxikitako Ingurumeneko eta Lurraldea-
ren Antolamenduko Zuzendaritza Nagusiak ez du
eskumenik arlo horretan; hori dela eta, arloko era-
kunde eskudunek erabakitzen dutenaren zain
dago.

GALDERA:

.- Trantsizio Ekologikorako Ministerioari bidali
al zaio aintzat har dezan?

ERANTZUNA:

Energiaren, Meatzaritzaren eta Industria
Segurtasunaren Zerbitzuaren 2018ko azaroko
txostena erantsi digu. 2018ko abenduaren 13an
igorri zitzaion Trantsizio Ekologikorako Ministe-



Nafarroako Parlamentuko A.O. / IX. legegintzaldia

53. zk. / 2019ko apirilaren 17a

rioari (201810 Muga Geoalcali Inf DGIENI-
GN.pdf).

Hori guztia jakinarazten dizut, Nafarroako Par-
lamentuko Erregelamenduaren 194. artikulua
betez.

Irufiean, 2019ko urtarrilaren 18an

Landa Garapeneko, Ingurumeneko eta Toki
Administrazioko kontseilaria: Isabel Elizalde Arre-
txea

Galdera, jakiteko ea Hezkuntza Departamentuko Giza Baliabideen Zerbi-
tzuko zuzendariak zergatik egiten dion uko ordezkari sindikalekin bil-
tzeari, ikastetxeetako irakasle ez diren langileekin lotutako gaiak

jorratzeko.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Alberto Catalan Higueras jaunak egindako galde-
raren erantzuna, Foru Diputazioak emana, jakite-
ko ea Hezkuntza Departamentuko Giza Baliabide-
en Zerbitzuko zuzendariak zergatik egiten dion
uko ordezkari sindikalekin biltzeari, ikastetxeetako
irakasle ez diren langileekin lotutako gaiak jorra-
tzeko. Galdera 2019ko urtarrilaren 17ko 4. Nafa-
rroako Parlamentuko Aldizkari Ofizialean argitara-
tu zen.

Irufnean, 2019ko otsailaren 5ean

Lehendakaria: Ainhoa Aznarez lgarza

ERANTZUNA

Unién del Pueblo Navarro (UPN) talde parla-
mentarioari atxikitako Alberto Catalan Higueras
jaunak idatziz erantzuteko galdera egin du (9-
19/PES-00001). Hauxe da Nafarroako Hezkun-
tzako kontseilariaren erantzuna:

Ikastetxeetako irakasle ez diren langileak,
beren zerbitzuak Hezkuntza Departamentuan
ematen dituzten arren, Administrazio Erroaren
mende daude organikoki. Mendetasun hori dela
eta, langile horiengan eragina duten hainbat gairi
ekiteko eskumena Administrazio Erroko Mahai
Sektorialari dagokio. Hezkuntza Departamentuan
ez dago langile horien ordezkaritza sindikala bil-
tzen duen inongo organorik, ez eta langile horien

ordezkarien eta Hezkuntza Departamentuaren
artean zuzeneko negoziazio sindikala egiteko
legezko aukerarik ere. Hezkuntza Departamentua
Funtzio Publikoko Zuzendaritza Nagusiarekin
lankidetzan aritzera mugatzen da, azken hori
baita Administrazio Erroaren Mahai Sektorialaren
erantzukizuna duena, eta, horrenbestez, ikaste-
txeetako irakasle ez diren langileei buruzko gaiak
aztertzeko eskumena duena.

Aurrekoa gorabehera, Giza Baliabideen zuzen-
daria Administrazio Erroko Langileen Batzordeko
ordezkariekin bildu zen bi aldiz (2017ko azaroan
eta 2018ko apirilean), beti sindikatuek eskatuta
eta modu informalean, zeren eta ez baitzegoen
bilera horiek egiteko legezko organo edo fororik.
Aintzat hartuta bi bilera horietan sindikatuetako
ordezkariek behin eta berriz eskatzen zutela
Hezkuntza Departamentuaren eskumenekoak ez
diren gaiak negoziatzeko, Giza Baliabideen
zuzendariak informatu zuen Administrazio Erroko
Mahai Sektorialera jo behar zutela, zeinean
zuzendari hori ez baita ez kidea, ez arduraduna.
Egun horretatik aurrera, ez dira onartu Administra-
zio Erroko batzordeak egindako bilera-eskaerak,
zeren eta bilera horien helburua behin eta berriz
izan baita Hezkuntza Departamentuaren eskume-
nekoak ez diren gaiak negoziatzea.

Irufean, 2019ko otsailaren 4an.

Hezkuntzako kontseilaria eta Gobernuko ele-
duna: Maria Solana Arana

Galdera, Nafarroako iparraldea Euskal Sagardoa jatorri deituran sar-

tzeari buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
David Anaut Pefa jaunak egindako galderaren
erantzuna, Foru Diputazioak emana, Nafarroako
iparraldea Euskal Sagardoa jatorri deituran sar-
tzeari buruzkoa. Galdera 2019ko urtarrilaren 17ko
4. Nafarroako Parlamentuko Aldizkari Ofizialean
argitaratu zen.

Irufean, 2019ko otsailaren 14an

Lehendakaria: Ainhoa Aznarez lgarza

ERANTZUNA

EH Bildu Nafarroa talde parlamentarioari atxi-
kitako foru parlamentari Dabid Anaut Pefa jaunak
Nafarroako iparraldea Euskal Sagardoa jatorri dei-
turan sartzeari buruzko galderari (9-19-/PES-
00002) idatziz erantzuteko eskatu du. Hona
Landa Garapeneko, Ingurumeneko eta Toki Admi-
nistrazioko kontseilariaren erantzuna:

Zure galderei erantzunez honako hau adierazi
beharra dago: Europako Parlamentuaren eta Kon-
tseiluaren azaroaren 21eko 1151/2012 (EE) Erre-
gelamenduak —Nekazaritzako eta elikadurarako
produktuen kalitate araubideei buruzkoa— bere 49.
artikuluan ezarzen duenez, erregistratuko den ize-
neko produktuarekin lan egiten dutenek soilik aur-
kezten ahal izanen dituzte jatorri-deiturak eta
adierazpen geografiko babestuak erregistratzeko
eskabideak.

Kasu honetan, Euskal Sagardoa jatorri-deitura
babestua erregistroan inskribatzeko eskabidea
2016ko uztailaren 22an aurkeztu zuten Eusko
Jaurlaritzan Gipuzkoako Sagardogileen Elkarteak,
Bizkaiko Sagardogileen Elkarteak, Arabako
Sagargileen eta Sagardogileen Elkarteak, Sagar-
do Mahaia Elkarteak, Sagar Uzta Sagardogileen
Elkarteak, Fruitel Elkartelek eta Bialka Elkarteak,
inskribatu beharreko jatorri-deitura babestuaren
behin-behineko kontseilu arauemaile gisa jardu-
nez.

Inskripzio-eskabidean, arestiko paragrafoan
aipatutako talde horrek ez zuen aintzat hartu
Nafarroako sagardo-ekoizleen parte-hartzea, eta
Nafarroako sagardo-ekoizpeneko eremua ez zuen
sartu deiturak hartzen duen eremuan.

Deituraren inskripzio-eskabideak araudian
ezarritako izapide guztiak bete ditu Europako Ba-
tzordeari jakinarazpena egin eta aldi baterako
babes nazionala eman arte (kasu honetan, Eusko
Jaurlaritzako Ekonomiaren Garapen eta Azpiegi-
tura sailburuak emana), inolako oposiziorik gabe.

Nekazaritza, Arrantza, Elikadura eta Inguru-
men Ministerioak Europako Batzordeari jatorri-dei-
turaren inskripzio-eskabidea igorri zionez —Ba-
tzordeak 2017ko maiatzaren 11n baieztatu zuen
eskabidea jaso izana— eta aldi baterako babes
nazionala Ekonomiaren Garapen eta Azpiegitura
sailburuaren 2017ko uztailaren 13ko Aginduaren
bidez emana dagoenez, uste dugu Nafarroako
iparraldea Euskal Sagardoa jatorri-deituran sar-
tzeko baldintza-agiria aldatu behako litzatekeela.

Arestian aipatutako 1151/2012 Erregelamen-
duaren 53. artikuluaren arabera, bidezko interesa
duen edozein elkartek eskaltzen ahalko du pro-
duktu baten baldintza-agirian sartu nahi dituen
aldaketak egin daitezen.

Kasu honetan, Nafarroako Sagardogileen
Elkarteak eska lezake baldintza-agiria alda dadin,
Jatorri-deitura babestuei eta adierazpen geografi-
ko babestuei erkidegoko erregistroan izena ema-
teko eskabideak izapidetzeko eta horiei aurka egi-
teko prozedura arautzen duen urriaren 3ko
1335/2011 Errege Dekretuan ezarritako prozedu-
ra baliatuta.

Logikoena da kontseilu arauemaile gisa eratu-
ta dagoen ekoizle-elkarteak abiaraztea baldintza-
agiria aldatzeko eskabidea. Bestela, baldintza-
agiria zer produkturi begira aldatzea eskatzen
den, produktu horrekiko lotura profesionala, eko-
nomikoa edo lurraldekoa egiaztatu beharko dute
eskatzaileek, jatorri-deituraren edo adierazpen
geografikoarekin lotutako lurralde-eremuan jardun
diren ekoizle edota eraldatzaile diren aldetik.
Elkartearen bidezko interesa ere egiaztatu behar-
ko dute, eta aldaketa egiteko berariazko arrazoiak
eta azalpenak eman beharko dituzte. Jatorrizko
baldintza-agiria eta, bidezkoa den kasuetan, jato-
rrizko agiri bakarra xeheki alderatu behar dira
aldaketa bakoitzerako proposatzen diren ber-
tsioekin. Aldaketa-eskabideak beregaina izan
beharko du.

Landa Garapeneko, Ingurumeneko eta Toki
Administrazioko Departamentuak Eusko Jaurlari-
tzari ez dio modu ofizialean eskatu Nafarroako

iparraldea jatorri-deitura horretan sartzea, ezin
baitu halakorik legez egin, ez delako ekoizle-
elkarte bat, baina bai egon da harremanetan zen-
bait arduradun tekniko eta politikorekin Nafarroa-
ko iparraldea deitura horretan sartzeko aukera
aztertzeko; ez dute, ordea, aukera hori aintzat
hartu.

Hori guztia jakinarazten dizut, Nafarroako Par-
lamentuko Erregelamenduaren 194. artikulua
betez.

Irunean, 2019ko otsailaren 14an

Landa Garapeneko, Ingurumeneko eta Toki
Administrazioko kontseilaria: Isabel Elizalde Arre-
txea

Galdera, bitarteko langileei gradua eta

ri buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Alberto Catalan Higueras jaunak egindako galde-
raren erantzuna, Foru Diputazioak emana, bitarte-
ko langileei gradua eta antzinatasuna onartzeko
irizpideari buruzkoa. Galdera 2019ko urtarrilaren
17ko 4. Nafarroako Parlamentuko Aldizkari Ofizia-
lean argitaratu zen.

Iruiean, 2019ko otsailaren 6an

Lehendakaria: Ainhoa Aznarez Igarza

ERANTZUNA

Unidén del Pueblo Navarro (UPN) talde parla-
mentarioari atxikitako foru parlamentari Alberto
Catalan Higueras jaunak idatzizko galdera egin du
(9-19/PES-00003). Hauxe da Lehendakaritzako,
Funtzio Publikoko, Barneko eta Justiziako kon-
tseilariaren erantzuna:

Funtzio Publikoko zuzendari nagusiaren ofi-
zioa gehitu dizuet, 2019ko otsailaren 5ekoa, zei-
nak informazio eskaerak eskatutakoari erantzuten
baitio.

Hori guztia jakinarazten dizut Nafarroako Par-
lamentuko Erregelamenduko 14. artikulua betez.
Irufiean, 2019ko otsailaren 6an

Lehendakaritzako, Funtzio Publikoko, Barneko
eta Justiziako kontseilaria: M2 José Beaumont
Aristu

antzinatasuna onartzeko irizpidea-

Funtzio Publikoko Zuzendaritza Nagusiak
behin-behineko langileen gradua eta an-
tzinatasuna aitortzearen arloan duen irizpidea
ondoren azaltzen duguna da.

— Kontratupeko langileei antzinatasun-saria
ordaindu izan zaie Nafarroako Administrazio
Publikoetan langileak administrazio araubidean
kontratatzeko arauak ezarri zituen irailaren 28ko
68/2009 Foru Dekretua onetsi zenetik, haren hiru-
garren xedapen gehigarriak gai hori arautzen
baitu.

— Graduari dagokion ordainsaria, berriz, langile
funtzionarioei baizik ez zaie ordaintzen.

Planteatutako bigarren gaiari dagokionez,
momentuz ez da xede horrekin inongo espedien-
terik izapidetu.

Irufean, 2019ko otsailaren 5ean

Funtzio Publikoaren zuzendari nagusia: Amaia
Gonfi Lacabe

Galdera, Eguesibarko Joaquin Lizarraga Ikastetxe Publikoko errotula-

zioari buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Alberto Catalan Higueras jaunak egindako galde-
raren erantzuna, Foru Diputazioak emana, Egue-
sibarko Joaquin Lizarraga lkastetxe Publikoko
errotulazioari buruzkoa. Galdera 2019ko urtarrila-
ren 25eko 9. Nafarroako Parlamentuko Aldizkari
Ofizialean argitaratu zen.

Irufean, 2019ko otsailaren 12an

Lehendakaria: Ainhoa Aznarez lgarza

ERANTZUNA

Union del Pueblo Navarro talde parlamenta-
rioari atxikitako foru parlamentari Alberto Catalan
Higueras jaunak 9-19/PES-00004 informazio-
eskaria aurkeztu du. Hauxe da Nafarroako
Hezkuntzako kontseilariaren informazioa:

Sarrigurengo D ereduko “Joakin Lizarraga”
Haur eta Lehen Hezkuntzako |kastetxe Publikoa-
ren kanpoko aldeko errotulazioa dela-eta eginda-
ko galderari dagokienez, eta antzeko galdera bati
(9-17/PES-00238) 2017ko abenduan emandako
erantzunean adierazi genuen bezala, esan beha-
rra dago Hezkuntza Departamentuak 2016-2017
ikasturtean zehar jarri zuela ikastetxeko fatxadan
ikastetxearen izendapen ofiziala jasotzen zuen
identifikazio-errotulua. Errotulazio hori ele bitan
dago, araudiak horri buruz ezarritakoari jarraituz.

Kanpoko fatxadaren apaindura ez da ikaste-
txearen errotulazioaren zati bat, eta ez zuen
Hezkuntza Departamentuak egin.

Irunean, 2019ko otsailaren 12an

Hezkuntzako kontseilaria eta Gobernuko ele-
duna: Maria Solana Arana

Galdera, Ribaforadako Derrigorrezko Bigarren Hezkuntzako institutu

berria eraikitzeko obrei buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Alberto Catalan Higueras jaunak egindako galde-
raren erantzuna, Foru Diputazioak emana, Ribafo-
radako Derrigorrezko Bigarren Hezkuntzako insti-
tutu berria eraikitzeko obrei buruzkoa. Galdera
2019ko urtarrilaren 25eko 9. Nafarroako Parla-
mentuko Aldizkari Ofizialean argitaratu zen.

Irufean, 2019ko otsailaren 20an

Lehendakaria: Ainhoa Aznarez lgarza

ERANTZUNA

Unién del Pueblo Navarro (UPN) talde parla-
mentarioari atxikitako foru parlamentari Alberto
Catalan Higueras jaunak 9-19/PES-00005 galdera
aurkeztu du, idatziz erantzun dakion. Hona Nafa-

rroako Gobernuko Hezkuntzako kontseilariaren
erantzuna:

Orain dela hilabete, urtarrilaren 20an, Ribafo-
radako Udalari helarazi zitzaion, eta erregistratu
egin zen, Ribaforadako DBHI berria eraikitzeko
obren lizentziarako eskabidea, Ribaforadako, Fus-
tinanako eta Cabanillasko ikasleak hartzeko.

Hortaz, eta obren lizentziarako eskabideari
buruzko informazio gehiagorik ez daukagunez,
ezin dugu esan obrak noiz hasiko diren, eta are
gutxiago noiz bukatuko diren.

Halere, Hezkuntza Departamentuaren asmoa
litzateke, eta konpromiso hori hartu dugu hiru herri
horietako udal-ordezkariekin, ikasleak 2019-2020
ikasturtean sar daitezen ikastetxe berrian.

Iruiean, 2019ko otsailaren 20an

Hezkuntzako kontseilaria eta Gobernuko ele-
duna: Maria Solana Arana

Galdera, familia gurasobakarrei buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Mikel Buil Garcia jaunak egindako galderaren
erantzuna, Foru Diputazioak emana, familia gura-
sobakarrei buruzkoa. Galdera 2019ko urtarrilaren
25eko 9. Nafarroako Parlamentuko Aldizkari Ofizi-
alean argitaratu zen.

Irufiean, 2019ko otsailaren 15an

Lehendakaria: Ainhoa Aznarez lgarza

ERANTZUNA

Podemos-Ahal Dugu-Orain Bai talde parla-
mentarioko Mikel Buil Garcia jaunak seme-alaba

bateko edo biko familia gurasobakarren kopuruari
eta 9.888€ baino gutxiagoko edo 11.724€ baino
gehiagoko diru-sarrerak dituzten familia unitateei
buruzko galdera aurkeztu du, idatzi erantzun
dakion (9-19/PES-00006 galdera, 2019ko urtarri-
laren 16koa, 160. erregistro-zenbakia daramana).
Hona Nafarroako Gobernuko Ogasuneko eta
Finantza Politikako kontseilariaren erantzuna:

Pertsona fisikoen errentaren gaineko zergaren
aitorpenen erregistroan jasota ageri denez, hona-
ko datu hauek azaltzen dira 2017ko zergaldiari
dagokionez:

PFEZaren aitorpen kopurua, 2017 (75.6 artikulua).

Familia-osaera Diru-sarrerak. (Zerga-oinarria) Aitorpen kopurua
Urtean 9.888€ baino gutxiago 1.044
Seme-alaba bat Urtean 9.888€ baino gehiago 2.835
Guztira 3.879
Urtean 11.724 € baino gutxiago 763
Bi seme-alaba Urtean 11.724 € baino gehiago 1.697
Guztira 2.460

Aitorpenen kopurua: 2017ko zergaldian aur-
keztutako aitorpenen kopurua da, zeinean gu-
txieneko personalarengatiko kenkarian esleitutako
zenbatekoa baita Pertsona fisikoen errentaren
gaineko zergari buruzko Foru Legearen Testu
Bateginaren 75. artikuluko 6. erregelaren arabera
igotako zenbatekoa (ekainaern 2ko 4/2009
Legegintzako Foru Dekretua) eta diru-sarrerei
nahiz familia-osaerari dagokienez ondotik zehaz-
ten diren baldintzak betetzen baitituzte.

Diru-sarrerak (zerga-oinarria): Zerga-oina-
rriaren zati orokorraren eta aurrezkiaren zati bere-
ziaren batura: Subjektu pasiboak 507 + 8841
laukitxoetan esleitutako zenbatekoa:

Familia-osaera: Seme-alabat bat (bi seme-
alaba): Seme-alabat batengatik (edo bi seme-ala-
barengatik) gutxieneko familiarragatiko kenkarian
esleitutako zenbatekoa, PFEZaren testu bategina-
ren 62.9 b b’) artikuluarekin bat.

Horren ondorioetarako, honako lege-manuak
aipatu beharra dago:

75. artikulua. Baterako tributazioaren arau
bereziak.

“62. Seigarrena. 71.1.c) artikuluan aipatzen
diren familia unitateen kasuan, aitari edo amari
dagokion gutxieneko pertsonalarengatiko kenkaria
—62.9.a) artikuluan ezarritakoa— 600 euro handitu-
ko da. Igoera hori ez da gertatuko aita eta ama
elkarrekin bizi badira eta zaintza partekatuko
kasuetan”.

71. artikulua. Familia unitatearen kontzeptua

1. Zerga honen eraginetarako, ondokoak dira
famili unitateak:

a) Legez berezita ez dauden senar-emazteek
eta, kasua bada, adin txikiko seme-alabek —gura-
soen baimenez haiengandik aparte bizi direnak

izan ezik— eta judizialki ezgaitutako adin nagusiko
seme-alabek, luzatu edo birgaitutako guraso-ahal-
gopean daudenek, osatutakoa.

b) (...)

c) Legezko banantzea ematen denetan edo
ezkontza-loturarik edo bikote egonkorrik ez dago-
enean, famili unitatea gurasoetako batek eta hare-
kin bizi diren seme-alaba guztiek osatzen dutena
izanen da, baldin eta aurreko idatz-zatietako
baldintzak betetzen badituzte.”

62.9 artikulua. Kenkari pertsonal eta familia-
rrak.

“a) Gutxieneko pertsonalarengatik.

Oro har, gutxieneko pertsonalarengatiko ken-
karia subjektu pasibo bakoitzeko urteko 972 euro-
koa izanen da (...)=

62.9 artikulua. Kenkari pertsonal eta familia-
rrak.

b) Gutxieneko familiarrengatik:

“b)’: Hogeita hamar urte baino gutxiagoko
ondorengo ahaide ezkongabe bakoitzeko, baldin
eta subjektu pasiboarekin bizi bada eta ondorio
askotarako errenta-adierazle publikotik goragoko
urteko errentarik jasotzen ez badu, salbuetsiak
bazter utzirik (...)

Definizio horien arabera, eta erantsirik doan-
taulan jaso denez, honako hauek dira 2017ko
PFEZaren adierazpenen datuak:

1. Aitorpenaren egileak gutxieneko pertsonal
areagotuko zenbatekoa (75.62 art.), seme-alaba
baten gutxieneko familiarreko zenbatekoa, urtean
9.888€ baino gutxiagoko zerga-oinarriko zenbate-
koa esleitu duen aitorpenen kopurua: 1.044 aitor-
pen.

2. Aitorpenaren egileak gutxieneko pertsonal
areagotuko zenbatekoa (75.62 art.), seme-alaba
baten gutxieneko familiarreko zenbatekoa, urtean
9.888€ baino gehiagoko zerga-oinarriko zenbate-
koa esleitu duen adierazpenen kopurua: 2.835
aitorpen.

3. Aitorpenaren egileak gutxieneko pertsonal
areagotuko zenbatekoa (75.62 art.), seme-alaba
biren gutxieneko familiarreko zenbatekoa, urtean
11.724 € baino gutxiagoko zerga-oinarriko zenba-
tekoa esleitu duen aitorpenen kopurua: 763 aitor-
pen.

4. Aitorpenaren egileak gutxieneko pertsonal
areagotuko zenbatekoa (75.62 art.), seme-alaba
biren gutxieneko familiarreko zenbatekoa, urtean
11.724 € baino gehiagoko zerga-oinarriko zenba-
tekoa esleitu duen adierazpenen kopurua: 1.697
aitorpen.

Zehaztu beharra dago datu horietatik kanpo
gelditzen direla honako familia gurasobakar
hauek:

1.- 71.1.c) artikuluko familia unitateak (adibi-
dez: 17 urteko seme-alaba, errentekin), aitorpen
bananduaren hautua egin dutenak, orduan ez bai-
tute gutxieneko pertsonal areagotua.

2.- Familia unitate zergaduna ez izatea (seme-
alabak 18 urte baino gehiago edukitzeagatik).

Hori guztia jakinarazten dizut, Nafarroako Par-
lamentuko Erregelamenduaren 194. artikulua
betez.

Irunean, 2019ko otsailaren 13an

Ogasuneko eta Finantza Politikako kon-
tseilaria: Mikel Aranburu Urtasun

G saila:

TXOSTENAK, DEIALDIAK ETA PARLAMENTUKO INFORMAZIOA

Emakumeen kalitatezko enplegua bultzatzeko eta desparekotasunaren
arrakala murrizteko eratutako ponentzia

HERRITARREKIKO ETA ERAKUNDEEKIKO HARREMANETAKO BATZORDEAK ONETSITAKO

TXOSTENA

Legebiltzarreko Erregelamenduaren 114. arti-
kuluan ezarritakoa betez, agintzen da Nafarroako
Parlamentuko Aldizkari Ofizialean argitara dadin
Emakumeen kalitatezko enplegua bultzatzeko eta
desparekotasunaren arrakala murrizteko eratuta-
ko ponentziak egindako txostena, Nafarroako Par-
lamentuko Herritarrekiko eta Erakundeekiko
Harremanetako Batzordeak 2019ko martxoaren
27an onetsia. Hona erabakiaren testua:

Iruiean, 2019ko martxoaren 28an

Lehendakaria: Ainhoa Aznarez lgarza

TXOSTENA
. AURREKARIAK

1. 2018ko irailaren 12an, Nafarroako Parla-
mentuko Herritarrekiko eta Erakundeekiko Harre-
manetako Batzordeak erabaki zuen ponentzia
parlamentario bat eratzea emakumeen kalitatezko
enplegua bultzatzeko eta laneko desparekotasu-
nak eragindako arrakala murrizteko. Erabaki hori
2018ko irailaren 14ko Nafarroako Parlamentuko
Aldizkari Ofizialean argitaratu zen (110. zk.).

2. Ponentzia 2018ko irailaren 19an eratu zen,
eta honako kide hauek izan ditu, Legebiltzarreko
talde parlamentarioek eta foru parlamentarien
elkarteek izendatuta: Carlos Garcia Adanero
jauna (Maribel Garcia Malo andrearen ordez), Vir-
ginia Aleman Arrastio andrea, Aranzazu lzurdiaga
Osinaga andrea, Maria Teresa Sdez Barrao
andrea eta Nuria Medina Santos andrea. Legebil-
tzarreko legelari Silvia Doménech Alegre andrea
jardun da ponentziari laguntza ematen.

Ponentzia eratzeko bilkura hartan Virginia Ale-
man Arrastio andrea hautatu zen ponentziaburu,
eta barne-funtzionamenduko arauak onetsi ziren.
Arauak 2018ko irailaren 21eko 113. Nafarroako
Parlamentuko Aldizkari Ofizialean argitaratu ziren.

3. Ponentziako kideek arloko erakundeen, adi-
tuen eta eragileen laguntza eta lankidetza jaso
dute, eta eskertu egin nahi die parte hartu eta
laguntza eman izana, bai agerraldiak egiteagatik
bai ekarri duten dokumentazioagatik, behar beza-
la aztertu baita.

4. Eskerrak eman nahi dizkiegu Emakumeen
kalitatezko enplegua bultzatzera eta laneko des-
parekotasunak eragindako arrakala murriztera
bideratutako proposamenak eginen dituen Ba-
tzorde Berezian agerraldia egin dutenei ere,
emandako laguntzagatik.

5. Ponentziak zortzi bilkura eta Batzorde Bere-
ziak lau bilkura egin eta gero, txosten hau 2019ko
martxoaren 22ko bilkuran onetsi zen.

6. Azkenik, eta Legebiltzarreko Erregelamen-
duko 55.2 artikuluan ezarritakoari jarraiki, ponen-
tziak erabaki zuen Parlamentuko Mahaiari jakina-
raztea ponentziak bere lana amaitu zuela,
Mahaiak Erakundeekiko eta Herritarrekiko Harre-
manetako Batzordeari dei egin ziezaion, txostena
eztabaidatzeko eta bozkatzeko.

Il. TXOSTENA
Sarrera.-

Azken hamarkada hauetan egindako aurrera-
bide nabarmena gorabehera, gizonen eta emaku-
meen arteko desparekotasunek indarrean diraute
gure erkidegoan. Zalantzarik gabe, emakumeek
pairatzen duten laneko diskriminazioa da larriene-
tako bat, independentzia ekonomikorik gabe ez
baitago askatasunik. Halatan, gizonen eta emaku-
meen arteko soldata-arrakala da desparekotasun
horien ondorioetako bat, eta horren ebidentzia eta
larritasuna gorabehera, urtez urte handitzen jarrai-
tzen du, eta horrek eragin handia dauka milioika
emakumeren orain nahiz etorkizun ekonomikoan.
Ondorioz, handitu egiten dira genero-arrakalak, %

40raino zenbaitetan —esaterako, pentsioetan—, eta
betikotu egiten dira emakumeek beren bizitzan
zehar pairatu beharreko desparekotasun sozialak
eta ekonomikoak.

Asko dira soldata-arrakala hori eragiten eta
areagotzen duten faktoreak; besteak beste,
sexuagatiko lan-segregazioa, emakumeek eginda-
ko lanaren balorazio ekonomiko eta sozial
txikiagoa, zaintza-lanetako ardurakidetzarik eza
edo kontratuen prekarietate handiagoa. Soldata-
desparekotasunaren ondorioz, besteak beste,
emakumeek autonomia ekonomiko txikiagoa eta
pobrezia-tasa handiagoak dituzte, eta horrek era-
gin zuzena du gizarte segurantzako kotizazioetan
eta, horrenbestez, pentsioetan.

Nafarroako Foru Komunitatean genero-berdin-
tasunaren egoera zertan den aztertzen duen diag-
nosiaren datuen arabera, emakume nafarrek gizo-
nezkoek baino proportzio txikiagoan besarkatzen
dute lan-merkatua (jarduera-tasa % 63,42koa da
gizonen kasuan, eta % 53,81ekoa, berriz, emaku-
meen kasuan), eta langabezian egoteko arrisku
handiagoa dute (langabezia-tasa % 10,92koa da
gizonen kasuan, eta % 14,26koa, berriz, emaku-
meen kasuan).

Nafar emakumeek, gainera, gehiago pairatzen
dute iraupen luzeko langabezia, eta behar baino
ordezkaritza handiagoa dute langabezian dauden
unibertsitarioen kolektiboan. Datuekin jarraituta,
egoera larriagotu egiten da adina, nazionalitatea
eta desgaitasun-egoera zein diren. Foru erkidego-
ko emakume ez-aktiboen eta langabeen kopururik
handienak muturretako adin tarteetan daude, hau
da, 19 urtera arte eta 55 urtetik aurrera.

Nafar emakumeek lana duen populazioaren %
45,6 egiten dute, eta horien lanen banaketan ikus
daiteke genero-segregazio bat gertatzen dela sek-
torea eta lan-mota zein diren, eta emakumeen
ekintzailetza txikiagoa dela (Nafarroako lan-mer-
katuaren ezaugarri horiek Espainiako lan-merka-
tuan ere ematen dira).

Nafar emakumeek besteren konturako lanen %
48 eta noreberaren konturako lanen % 32 egiten
dute. Hau da, Nafarroan 14.200 emakume baka-
rrik dago autoenplegatuta. Sektoreei dagokienez,
nafar emakumeek zerbitzuen sektorean lan egiten
dute gehienbat (lana duten emakumeen % 57),
eta azpiordezkatuta daude industriaren alorrean
(% 26), eta alor horretan sortzen dira, hain zuzen
ere, Nafarroako produkzio-sarean enplegu-auke-
rarik onenak.

Horren guztiaren ondorioa da soldata-arrakala,
lan-merkatuko genero-arrakalen adierazle nagu-
sia, Nafarroan % 19,68koa izatea (Espainiako

estatu osoko baliorik altuenetakoa). Ageriko des-
parekotasun horren ondorioz, Nafarroako emaku-
meen errenta mailak eta prestazio motak apalago-
ak dira eta pobrezia arrisku handiagoa dakarte;
kalteberatasuna, hortaz, handiagoa da.

Genero-arrakala areagotu egiten da baldin eta
behin-behinekotasunaren, lanaldiaren eta soldata-
ren arabera aztertzen badira lan-baldintzak. Hala-
tan, nafar emakumeek aldi baterako kontratu
gehiago sinatzen dituzte; izan ere, aldi baterako
kontratuen % 55 eta lanaldi partzialeko kontratuen
% 78,9 dira emakumeentzat.

Gainera, etxea eta familia zaintzeko ordaindu
gabeko lanetan ordubete eta 44 minutu gehiago
ematen dute gizonek baino.

Datu horiek UGT eta CCOO sindikatuek aur-
keztutako txostenetan ere islatzen dira.

Azaldutako datu horiek ikusita ondoriozta
dezakegu gizonen eta emkumeen soldata-arraka-
la arazo konplexua dela, egiturazkoa dela eta
arrazoi askori zor zaiola, eta horrenbestez askota-
riko neurriak aplikatu beharra dagoela, esku har-
tzen duten faktoreei era multidimentsionalean hel-
tzeko, eta beharrezkoa dela eragile sozial,
ekonomiko eta instituzionalen nahiz gizarte zibil
osoaren konpromisoa.

Dauden desparekotasunak —eta bereziki, sol-
data-desparekotasunak— zuzentzearen garran-
tziaz gero eta kontzienteagoa eta sen-
tsibilizatuagoa den gizarte batean, justizia
sozialeko auzi bat den aldetik, funtsezkoa da ema-
kumeen ahalduntze ekonomikoa, emakumeek
Nafarroako gizartearen ia erdia egiten baitute.

Ondorioz, funtsezkoa da emakumeek kalitatez-
ko enplegua izateko proposamenak bultzatzea eta
Nafarroan dagoen soldata-arrakala murrizteko lan
egitea.

Ponentziaren helburua.

Nafarroako Parlamentuak erabaki zuenari
jarraiki, ponentziaren helburua da emakumeen
kalitatezko enplegua bultzatzera eta laneko des-
parekotasunak eragindako arrakala murriztera
bideratutako proposamenak eginen dituen txosten
bat egitea.

Ponentziaren jarduera.

Ponentziaren lana bilkura presentzialen bidez
garatu da, auziari buruzko dokumentazioa trukatu
eta biltzeaz gain.

Bilurak bi fasetan egin dira batez ere; lehenda-
biziko fasean, Nafarroan ordezkari gehien dauzka-

ten sindikatuekin bildu da ponentzia (ELA, LAB,
UGT eta CCOO).

Eta bigarren fasean, berriz, foru administra-
zioaren ordezkariekin, administrazio zentralaren
ordezkariekin eta Nafarroako Emakume Enpresa-
buruen eta Zuzendarien Elkartearekin bildu da
ponentzia.

Bilkura horietara etorri dira: Nafar Lansare-
Nafarroako Enplegu Zerbitzuko zuzendari kudea-
tzaile Maria Paz Fernandez Mendaza andrea,
Politika Ekonomiko eta Enpresarialaren eta Lana-
ren zuzendari nagusi lzaskun Gofi Razquin
andrea eta Nafarroako Laneko eta Gizarte
Segurantzako Probintzia lkuskatzailetzako Lurral-
deko zuzendari Guillermo Dachary Pagola jauna.
Berarekin batera etorri ziren Ana Belén Alonso eta
Sergio Escors ikuskatzaileak.

Bigarren fase honetan orobat etorri dira
NEEZE-Nafarroako emakumezko enpresaburu eta
zuzendarien Elkarteko lehendakari Maria Victoria
Vidaurre andrea eta NEEZE-Nafarroako Emaku-
me Enpresaburu eta Zuzendarien Elkarteko
kudeatzaile Susana Labiano andrea.

Azkenik, Nafarroako Berdintasunerako Institu-
tuko zuzendari Mertxe Leranoz Goiii andrea etorri
zen, Nafarroako Berdintasunerako Institutuko
zuzendariorde —Plangintzaren eta Programen
zuzendariorde— Nerea Alvarez Arruti andreak
lagunduta.

Bilkura horietako txostengileek txosten honi
eranskin gisa doan dokumentazioa azaldu digute.

lll. ONDORIOAK

1.- Esku hartzen duten eragile guztiek onartu-
tako diagnostikoa.

Esku hartzen duten eragile guztiek onartzen
dute diagnostiko hau: laneko desparekotasuna eta
diskriminazioa murriztu nahi bada, zeharkako
estrategia baten bidez egin behar da borroka hori,
azpimarra Nafarroako gizartearen alderdi sozial,
ekonomiko eta instituzionaletan jarrita.

2.- Gizonen eta emakumeen artean dauden
laneko desparekotasunak murrizteko politika
publikoei bultzada.

Apustu honen erantzukizuna globala da. Nafa-
rroako eragile sozial eta ekonomikoak eta erakun-
de publikoak ere hartzen ditu, eta esku hartzen
duten alderdi guztien arteko koordinazioa eska-
tzen du.

Halere, erakunde publikoei dagokie beharrez-
koak diren ekintzak ezartzea eta bultzatzea kalita-
tezko enplegua sortzeko, lan guztien balorazio

ekonomikoari eta sozialari dagokienez berdintasu-
nean aurrera egiteko eta gizonen eta emakumeen
artean dauden laneko desparekotasunak murrizte-
ko.

Arazoa multidimentsionala eta egiturazkoa da.
Berdintasun-printzipioa zeharkakotasunez jaso
behar da politika eta jarduketa publiko guztietan,
genero-ikuspuntua politika publiko guztietan jasoz.

3.- Legegintzako neurriak.

Eragileekin egin ditugun lan-bilkuretatik
ondorioztatzen da legegintzako hainbat neurri
onetsi beharra dagoela lan-desparekotasunarekin
bukatzeko aldaketa sozialak gerta daitezen.

Halatan, urrats garrantzitsuak egin dira hilabe-
teotan; esate baterako, Kontratu Publikoei buruz-
ko apirilaren 13ko 2/2018 Foru Legea, klausula
sozialak jasotzen dituena, besteak beste generoa-
renak, helburu berariazkoa izanik aurrerabidea
egitea gizonen eta emakumeen arteko benetako
berdintasunerantz.

Edo Zientziari eta Teknologiari buruzko ekaina-
ren 17ko 15/2018 Foru Legea, zeinak generoaren
ikuspegia zeharkako kategoria gisa jasotzen baitu
Zientzian, Teknologian eta Berrikuntzan, bai eta
emakumeen eta gizonen presentzia orekatua ere
Nafarroako |+G+b Sistemaren esparru guztietan.

Garrantzitsua da administrazio publikoek
proiektuak bultzatzea emakumeak zientziara, tek-
nologiara, ingeniaritzara nahiz automozioaren,
garraioaren eta eraikuntzaren sektoreetara erakar-
tzeko.

Ardurakidetzaren arloan, Nafarroako adminis-
trazio publikoen zerbitzuko langileen estatutuaren
testu bategina ezartzen duen abuztuaren 30eko
251/1993 Legegintzako Foru Dekretua aldatzen
duen otsailaren 7ko 6/2019 Foru Legeak bizitza
pertsonalaren eta familiakoaren uztartzea eta
erantzukidetasuna lortzera bideratutako legezko
neurriak eta aitatasun baimenak —berdinak eta
besterenezinak— ezarri ditu Nafarroako fun-
tzionarioentzat. Lege horrek aitzindari bihurtu du
Nafarroa arlo horretako eskubideei dagokienez.

Enpleguan eta lanean emakumeen eta gizonen
arteko tratu- eta aukera-berdintasuna bermatzeko
presako neurriei buruzko martxoaren 1eko 6/2019
Errege Lege-dekretuak, berriz, urrats bat egin du
emakumeen eta gizonen arteko egiazko
berdintasunerantz aurrerabidea egiteko. Besteak
beste, ardurakidetzaren arloko neurriak ezartzen
ditu, oinarrizkoak direnak Nafarroako gizarteak
berdintasun handiagoa lor dezan eta zaintzari
arreta berezia emanen dion aldaketa sozial
baterantz aurrerabidea egiteko. Orobat ezartzen

du arian-arian handitzea langile guztien aitatasun-
baimenak eta mendekotasun egoeran dauden
pertsonen zaintzaile ez-profesionalek Gizarte
Segurantzari eginiko kotizazioak berreskuratzea.

Eta ordainsarien arloko informazio eta garden-
tasun neurriak ere jasotzen ditu (ordainsari-berdin-
ketaren printzipioa indartzen dute), gure ustez
beharrezkoak baitira emakumeen eta gizonen
arteko soldata-arrakala zuzentzeko. Halatan, ain-
tzat hartzen da Europako Batzordearen 2014ko
martxoaren 7ko gomendioa, gardentasunaren
bidez gizonen eta emakumeen arteko ordainsari-
berdinketaren printzipioa indartzeari buruzkoa.

4.- Emakumeen eta Gizonen arteko Berdinta-
sunari buruzko Foru Legea

Gure ustez, arrakala murrizteko eta emakume-
en kalitatezko enplegua bultzatzeko funtsezko
tresna izanen da Legebilizar honetan laster ezta-
baidatu eta onetsiko den Emakumeen eta Gizo-
nen arteko Berdintasunari buruzko Foru Legea.
Hori dela-eta, ponentziako talde guztiok konpromi-
soa hartzen dugu behar adinako aurrekontua jar-
tzeko, denboran mantenduko dena, foru legea
garatu eta aplikatu ahal izateko.

Lege honek bilatzen duena da aurrerabidea
egitea, lan guztiek balio bera izanen duten eredu
sozial baterantz. Foru legeak kontzeptu berritzaile
bat jasotzen du: bizitzaren jasangarritasuna, zeina
funtsezkoa baita aldaketa sozial eta ekonomiko
hori lortzeko.

Lege honek politiken erdigunean paratzen du
bizitzaren jasangarritasuna, eta gure gizartean
egiturazko aldaketa bat bilatzen du. Hona abia-
puntua: genero-desparekotasunak egiturazko
izaera du, eta ordainsarietan nahiz segregazio
bertikalean eta horizontalean dauden arrakalei
aurre eginen bazaie gainditu egin behar da
ardurakidetzaren nahiz zaintzen arloan dagoen
defizita. Azpimarratu egin behar da Nafarroan
lehendabiziko aldiz eta maila berarekin ageri dire-
la arau batean jasota ugalketa lana (zaintzen arlo-
ko ardurakitzetatik) eta produkzio lana (enplegura
berdintsun-baldintzetan sartzetik).

5.- Funtsezko alderdiak:

Ponentziako kideok uste dugu laneko despare-
kotasunei aurre egiteko funtsezkoak direla ondotik
aipatzen diren alderdiak.

5.1 Enpresa-eredu berri baterantz.

Beharrezkoa da enpresa-eredu inklusibo eta
paritario berri bateranzko bidea egitea.

Esan dezakegu ezen enpresen munduan, sal-
buespenak salbuespen, bizirik dirauela kultura

sexistak, halako moduan non badiren antolamen-
duzko zenbait oztopo emakumeei laneratzea, irau-
tea eta mailaz igotzea eragozten diena. Gaur
egungo enpresa-kulturak, generoen arteko berdin-
tasunean aurrera egin baino, desparekotasunak
areagotzen ditu. Hortaz, enpresa-eredu berri
baterantz aurrera egin beharra dago, laneko
segregaziora lerratzen den jarrera sexisten patroia
desagerraraziko duena eta kristalezko sabaia hau-
tsiko duena.

Eta bide horretan, gure ustez, funtsezkoak dira
informazioa eta sentsibilizazioa. Zaintza despena-
lizatu behar da, estereotipoak eta rolak hautsi
behar dira.

Izan ere, lan-munduko aukera berdintasuna
soilik izanen da erreala enpresa-egitura aldatzen
baldin bada. Eta aldaketa horri ekiteko gure erki-
degoko eragile sozial, ekonomiko eta politiko guz-
tien inplikazioa lortu beharra dago.

Proposamen zehatzak:

— Generoko estereotipoei eta joera inkon-
tzienteei buruzko sentsibilizazio enpresarial eta
sozialerako ekintzak sustatzea. “Lanak, enple-
guak, ez dute sexurik”.

— Generoko barne-mugak identifikatzera,
hausnartzera eta gainditzera bideratutako progra-
mak bultzatzea.

— Enpresetan —bereziki, zuzendaritzako kideen
artean— sentsibilizazio programak bultzatzea ema-
kumeek zuzendaritza-postuetan sartzeko eta irau-
teko generoa dela-eta dauzkaten kanpo-mugei
buruz.

— Enpresak eta entitateak generoaren arloan
prestatzeko neurriak eta, bereziki, lanpostuak
ebaluatzekoak eta sailkapen neutroko sistemak
ezartzekoak bultzatzea.

— Gizarte-, enpresa- eta erakunde-itun bat
sustatzea laneko ordutegi zentzuzkoak eta mal-
guak ezartzeko.

5.2. Ardurakidetza. Bizitzaren jasangarritasu-
na.

Bizitzaren jasangarritasuna. Ugalketa lanean
ardurakidetza sozialeko gizarte-eredu baterantz
joan behar dugu, berarekin ekarriko duena “ema-
kumea, zaintzarako berezko gaitasunekin, eta
gizon langilea, erantzukizunez jare eta zaintza-
premiarik gabe” eredua haustea. Ardurakidetzari
eta parte-harte sozial eta politikorako zailtasunei
dagokienez gaur egun daukagun defizita gainditu
beharra dago.

Bizitzaren jasangarritasunerako zaintzen balioa
sustatu behar dugu, hezkidetzaren bidez, Nafarro-
ako hezkuntza-esparrutik.

Halaber, zaintza-lanen garrantzia —eta lan
horiek egiten dituztenena— ikusarazi behar dugu.
Garrantzitsua da, beraz, zaintzaile ez-profesiona-
lek zaintza-lanak betetzean dituzten baldintzak
hobeak eta duinagoak izatea.

Badira neurri batzuk funtsezkoak direnak eta
zaintza lanaren balioa aintzat hartzen duen eta
duintzen duen eredu sozial baterantz aurrera egi-
ten laguntzen dutenak; esate baterako, zaintzaile
ez-profesionalek Gizarte Segurantzari egindako
kotizazioak berreskuratzea. Hortaz, jasota utzi
nahi dugu gisa horretako neurriek behar adinako
aurrekontua —eta iraunkorra— eduki behar dutela.
Uste dugu, beraz, gisa horretako neurriak sendotu
beharra dagoela eta ezin direla auzitan jarri, bal-
din eta bizitzaren jasangarritasuna balioan jarriko
duen gizarte-eredu bat lortu nahi badugu.

Azkenik uste dugu beharrezkoa dela lan-esku-
bide guztiak aitortu behar zaizkiela etxeko langile-
ei, besteren konturako gainontzeko langileen pare
jarrita.

Zaintzako zerbitzu publikoak. Menpekotasuna
duten pertsonak artatzeko eta 0-3 urtekoentzako
baliabide soziokomunitarioak sustatzea eta aldez-
tea.

5.3.- Berdintasun planak.

Kontziliazio planak eta berdintasun planak oso
tresna baliagarriak izan daitezke eran-
tzunkidetasuna sustatzeko eta emakumeen lanbi-
de-karreran eta laneratzean zuzenean eragiteko,
baldin eta negoziazio kolektiboaren fruitu badira
eta enpresaren eta ordezkaritza sozialaren artean
aurretiaz egindako diagnostikoari zor bazaizkio.

Erregistro bakarra sortuko da, eta Nafarroako
lan arloko agintaritza arduratuko da erregistro hori
kudeatzeaz; zehazki, Politika Ekonomiko eta
Enpresarialaren eta Lanaren Zuzendaritza Nagu-
siko Lan Zerbitzua, eta horren eginkizuna izanen

da kontziliazio planen eta berdintasunen planen
ezarpena eta emaitza baloratzea bi urtean behin.

5.4- Lana lortzea.

Garrantzitsua da neurriak ezartzea enpresa
pribatuko kontratazio-prozesuetan Nafarroako
Enplegu Zerbitzuaren eginkizuna sendotzeko,
emakumeak enplegua lortzea bermatzeko tresna
gisa. Proposatzen duguna da Nafarroako Enplegu
Zerbitzuak kudeatutako kontratazio publikoko pro-
zesuak ezartzea —gardenak, egiaztagarriak, irizpi-
de objektiboetan oinarrituak eta pertsonaren
sexua haren gaitasun eta trebezien gainetik jarriko
ez dutenak.

5.5.- Hitzarmen kolektiboak.

Hitzarmen kolektiboek, laneko harremanak
arautzeko berariazko esparrua direnez gero, ahal-
men handia dute, eta hori dela-eta jarduketa-
esparru egokia dira emakumeen eta gizonen arte-
ko tratu-berdintasunaren eta sexua dela-eta ez
diskriminatzearen arloko araudi indarduna jaso-
tzeko sektore pribatuaren lan-esparruan.

Funtsezkoa da genero-berdintasunaren irizpi-
dea gehitzea negoziazio kolektiboan. Horretarako,
NBIK, lan arloko agintaritzarekin batera, enpresen
eta ordezkari sindikalek genero-berdintasunaren
arloko prestakuntza jasotzea sustatuko du; gu-
txienez ere, honako arlo hauetan:

a.- Sailkapen profesionala.

Enpresa guztietan egin beharko da lanpostuen
deskripzio bat, zeinetan zuzendaritzak eta langile
batzordeak parte hartuko baitute, lanpostuaren
ezaugarrien izendapenak homogeneizatuz(1).
Kontrol-neurriak ezarriko dira deskripzioa objekti-
boa dela ziurtatzeko; hartara, lanpostuen deskrip-
zioaren kanpo-auditoria bat edo lan-agintaritza
eskudunaren edo lan-ikuskaritzaren ikuskapen bat
eginen da.

b.- Soldata.

Hitzarmen bati lotutako ordainsari-politika bat
sustatzea, edozein langilek eskuratu ahal izan
dezan edo libreki kontsultatu ahal izan dezan.

(1) Lan-bilkuretako batean azaldu zenez, hizkera 0so garrantzitsua da. Lanpostuen deskripzioan azaltzen baldin bada eginkizun
baliokideei izen ezberdinak ematen zaizkiela, konnotazio eta balorazio ezberdinak egiteko arriskua dago. Esate baterako,
“taldeen zuzendaritza” gizonek eginak direnean eta “koordinazioa” emakumeek betetzen dituzten lanpostuak direnean.

Genero-ekitatearen printzipioa aplikatzea sol-
data-osagarriak sortzen dituzten inguruabarre-
tan(?)

Soldata-osagarriak irizpide objektiboetan oina-
rritu behar dira, eta ekidin egin behar da lanpos-
tuarekin harreman zuzenik ez duten inguruaba-
rrak(3).

Hitzarmenetan ezartzea antzinatasuna ez dela
murrizten amatasun-baimenen, eszedentzien edo
mendekotasuna duten ahaideak zaintzeko lanaldi-
murriztuen kariaz.

Enpresa guztiek ieduki beharko dute ordainsari
errealen gaineko informazioa eta azterketa esta-
tistikoa, lanpostuaren eta soldataren arabera
xehakaturik.

c.- Laneko denbora. Laneko denborak arrazio-
nalizatu eta berrantolatzea, bizitza pertsonalerako,
familia-bizitzarako eta lan-bizitzarako eskubideak
ardurakidetzaz baliatu ahal izateko.

d.- Igoera. Lanbide-karrerari buruzko irizpide
publikoak ezartzea eta prestakuntza-ikastaroak
lanaldiaren barruan egiten direla edo kon-
tziliazioarekin bateragarriak direla bermatzea.

e.- Lan-osasunari eta arrisku psikosozialei
buruzko prestakuntza genero-ikuspegiarekin,
sexuaren kariaz egindako jazarpena eta sexu-
jazarpena eta protokoloak barne.

5.6.- Hitzarmen kolektiboen erregistroa.

Eskumenak ematea Hitzarmen Kolektiboen
Erregistroko Atalari, enpresa ituna edo hitzarmena
erregistratu eta argitaratu baino lehen egiazta
dezan hura bat datorrela aukera-berdintasunari
eta diskriminazio ezari buruzko araudiarekin.
Horretarako, langileen prestakuntza bermatuko
du.

5.7 .- Lan-ikuskaritza.

Lan-ikuskaritzaren eginkizuna indartzea, ber-
dintasunaren arloko araudia bermatzeko.

6.- Emakumeen eta Gizonen arteko Berdinta-
sunari buruzko Foru Legea garatzeko plan estra-
tegikoa. Desparekotasunaren arrakala murrizteko
estrategia.

Emakumeen eta gizonen arteko berdintasune-
rako Nafarroako plan estrategikoaren esparruan —
foru legearen 14. artikuluan eta hirugarren xeda-
pen gehigarrian ezartzen da plan hori taxutzea eta
onestea—, estrategia bat jorratuko da desparekota-
sunaren arrakala murrizteko eta emakumeen kali-
tatezko enpleguari begira, Berdintasunari buruzko
Foru Legearen 4. artikuluan ezartzen diren jardu-
keta-printzipioekin bat.

7.- Talde parlamentarioen konpromisoa, des-
parekotasunaren arrakala murrizteko estrategian
eragile aktiboak izatekoa.

Ponentzia honetan parte hartzen dugun talde
parlamentario guztiok hartzen dugu eragile aktibo-
ak izateko konpromisoa, desparekotasunaren
arrakala murrizteko eta emakumeen kalitatezko
enplegurako estrategiari ekarpenak egiteko xedez,
Emakumeen eta gizonen arteko berdintasunerako
Nafarroako plan estrategikoaren baitan.

Hurrengo legegintzaldiaren hasieran Emaku-
meen kalitatezko enplegua bultzatzeko eta laneko
desparekotasunak eragindako arrakala murrizteko
Ponentzia berriz ere abian jartzea erabaki dugu,
Emakumeen eta Gizonen arteko Berdintasunari
buruzko Foru Legeak garatuko duen plan estrate-
gikoan modu aktiboan laguntzeko; izan ere, Nafa-
rroako Parlamentuari dagokio hori eztabaidatzea
eta onestea.

8.- “Lanak eta enpleguak ez dute sexurik”.

Gogora ekarri nahi dugu pertsona guzitek dau-
katela enplegu bat izateko eskubidea, generoa
zein ere den, eta pertsona guztiek ardurakidetzaz
partekatzen ahal dituztela eta partekatu behar
dituztela produkzio lana eta ugalketa lana.

Hartara, ponentzia honen izenburuan ageri den
“emakumeen enplegua” terminoak ez du zehazta-
sunez adierazten ponentziaren helburua; izan ere,
ponentzian jorratutakoak eta ateratako ondorioek
xede dute lan arloan emakumeak pairatzen duen
segregazioarekin eta diskriminazioarekin amai-
tzea.

Irufiean, 2019ko martxoaren 22an

Ponentziako lehendakaria: Virginia Aleman
Arrastio

2) Esate baterako, ordaingarria izanen da makinen erabilera (normalean gizonek egina), ez ordea garbiketa-produktuen erabile-
ra (normalean emakumeek egina). Beste horrenbeste arrisku fisikoen eta psikologikoen kasuan. Zama fisikoko lanpostuek
zama psikologikoagoa duten lanpostuen balio bera dute; halere, soldata-osagarrien balorazio ekonomikoak 0so desberdinak

dira.

(3) Kasu enblematiko bat dira prestasun-osagarriak, prest egote hori antolamenduari begira beharrezkoa ez baldin bada: lanal-
diaren luzapeneko osagarria, lanaldi zatituaren osagarria eta ordutegi-prestasunarena. Osagarri horiek lortzen zailagoak dira
emakumeen kasuan, eta “bertan egotea” saritzen dute, ezen ez produktibitatea eta helburuen lorpena.

